
Numri i lëndës: 2022:183178 

Datë: 14.03.2024 

Numri i dokumentit:     05452911 

                                       NË EMËR TË POPULLIT 

 

 GJYKATA THEMELORE NË GJAKOVË - Departamenti i Përgjithshëm, Gjyqtarja 

Ilirjana Hoti, me sekretaren juridike Flutur Nagavci , në çështjen penale kundër të akuzuarit N.D., nga 

fshati ... Komuna Gjakovë  , për shkak të veprës penale vjedhje e rënd  nga neni 315 par.1 nën. par.1.1 

të KPRK-së, sipas aktakuzës së Prokurorisë Themelore në Gjakovë – Departamenti i Përgjithshëm, 

PP/II.nr.960/22 të datës 11.11.2022 të pranuar në gjykatë me datën 14.11.2022 , në shqyrtimin fillestar 

të mbajtur me datë 12.03.2024 , në prani të Prokurorit të shtetit  Kastriot Memaj , mbrojtësit të akuzuarit 

av. Nazmi Berisha sipas detyrës zyrtare dhe të akuzuarit N.D.,  me datë 14.03.2024 , mori  dhe 

publikisht shpalli  këtë: 

 

          A K T GJ Y K I M 

 

    I akuzuari N,D., i lindur me datë ... në Gjakovë, ndërsa tani banon në fshatin ..Komuna e 

Gjakovës, nga i ati ..dhe e ëma .. e vajzërisë .., i pamartuar, ka të kryer shkollën e mesme, i papunë, i 

gjendjes së dobët ekonomike, shqiptar, shtetas i Republikës së Kosovës, me numër personal ... 

 

                         Ë s h t ë     f a j t o r: 

Sepse: 

 

     - Me datë 11.06.2022 rreth orës 01:06 minuta në Rr.”....” në Gjakovë, me qëllim që vetit t’i 

sjell përfitim pasuror të kundërligjshëm dhe me përdorimin e forcës ka marrë sendet e luajtshme, pronë 

e të dëmtuarit G.SH.,, në atë mënyrë që natën kritike i pandehuri N.D., shkon tek furra e bukës “......” 

dhe pasi afrohet e godet disa herë xhamin e derës kryesore por nuk arrin ta thyen, pastaj i njëjti afrohet 

tek dera e magazinës dhe me përdorimin e forcës duke e goditur me shqelma e thyen xhamin e derës 

dhe arrin të futet brenda, ku nga arka i merr rreth 100 euro dhe largohet nga aty, me ç ‘rast të dëmtuarit 

i ka shkaktuar dëm material në vlerë prej 300 Euro. 

-me çka ka kryer veprën penale vjedhje e rëndë nga neni 315 par.1 nën par.1.1 të KPRK-së. 

Andaj Gjykata në kuptim të dispozitës së nenit 2,3, 4, 6, 7, 17, 38, 39 par. 1. nën par. 1.2,  neneve 

43,  46  par. 1 nën par. 1.1 dhe par. 2 nën par. 2.2, nenit 47, 48, 49, 50,55,  69, 70, 71 par. 1 nën 

par.1.1dhe . 1.3 ,  72 par 1 nën. par.1.3, nenit 315 par.1 nën. par.1.1 të KPRK-së ,   nenit  365, 450 dhe 

463  të KPP të Republikës së Kosovës, të akuzuarin : 

                                              

                                                               E  GJ Y K O N  

 

           Dënimin me gjobë në shumë prej 200 (dyqind) euro , si dhe 

Dënim me burgim në  kohëzgjatje prej 14 (katërmbëdhjetë  ) muaj ,  të cilat dënime nuk do të 

ekzekutohet nëse i  akuzuari  brenda kohës së verifikimit në afatin prej 3 (tri) viteve   , nuk kryen 

ndonjë vepër tjetër penale, e në të kundërtën dënimi me kusht do të revokohet . 

 

 I akuzuari   obligohet  që pas lirimit nga burgu të mbajë kontakt me Shërbimin Sprovues të 

Kosovës - Zyra Rajonale në Gjakovë,   i cili do të bëjë mbikëqyrjen e periudhës së verifikimit të dënimit 

me kusht.  

        

I dëmtuari G,SH,.  , nga fshati...  Komuna  Gjakovë ,për realizimin e kërkesës pasurore juridike 

udhëzohet në kontest civil  

  
  Detyrohet i akuzuari që në emër të kompensimit të viktimave të krimit  ti paguaj shpenzimet në 

shumë prej 20.oo €, si dhe në emër  të paushallit gjyqësor të paguaj shumen prej 20.oo  €, në afat prej 

15 ditëve , pasi Aktgjykimi të merr formë të prerë, nën  kërcenim të përmbarimit me dhunë. 

 

                                                  A r s y e t i m 

 

1. Ecuria e procedurës penale  

 

Prokuroria Themelore në Gjakovë, me aktakuzën PP/II.nr.960/22 të datës 11.11.2022, të pranuar 

në gjykatë me datën 14.11.2022 , ka akuzuar të akuzuarin N.D.,  nga fshati ...  Komuna  Gjakovë, për 

shkak të veprës penale Vjedhje e rënd  nga neni 315 par. 1 nën. par.1.1 të KPRK-së. 

 

Prokurori e shtetit Kastriot Memaj , gjatë shqyrtimit fillestar të mbajtur me datë 12.03.2024   pas 

leximit të aktakuzës aktakuzën PP/II.nr.960/22 të datës 11.11.2022 dhe  deklaron se mbetet në tërësi 

pranë aktakuzës. 

 

I akuzuari  N.D.,  gjatë shqyrtimit fillestar duke u deklaruar  lidhur me fajësinë, deklaron e ka 

kuptuar natyrën dhe pasojat e pranimit të fajësisë dhe i njëjti lidhur me fajësinë  pas konsultimit te 

mjaftueshëm me mbrojtësin e tij av. Nazmi Berisha  deklaron: ndihem fajtor për veprën penale me te 

cilën pandehem , kërkojë falje nga e dëmtuara për veprimet e mija  ,premtojë se një veprim i tillë nuk 

do te përsëritet dhe do te jem me i kujdesshëm .   

 

Mbrojtësi av. Nazmi Berisha , deklaroi se nuk e kundërshton pranimin e fajësisë te pranuar nga i 

akuzuari N.D., , këtë pranim te fajësisë e ka bere  pas konsultimeve te mjaftueshëm me mua si mbrojtës, 

te cilit i kam sqaruar pasojat dhe benefitet e pranimit te fajësisë , andaj gjykatës i propozoi qe te njëjtën 

ta aprovojë.  Lidhur me vendimin për dënimin deklaroi se kërkojë nga gjykata se me rastin e marrjes 

se vendimit te këtë parasysh te gjitha rrethanat lehtësuese siç janë pranimi i fajësisë ,kërkim falje 

publike, premtim se nuk do te kryej vepra tjera penale sepse këtë vepër e ka kryer ne gjendjen e 

përkohshme emocionale te rendura dhe gjendjes se dobët ekonomike, andaj i propozoi gjykatës qe te i 

zbatojë dispozitat e zbutjes se dënimit nën minimumin e paraparë me ligj.  

 

I akuzuari N.D.,deklaroi se mbështet në tërësi deklarimin e dhënë nga  mbrojtësit  te tij . 

 

Duke u deklaruar lidhur me pranimin e fajësisë nga i akuzuari ,  Prokurori   i shtetit Kastriot 

Memaj deklaroi se nuk e kundërshton pranimin e fajësisë te bere nga ana e te akuzuarit N.D.,   ,pasi qe 

pranimi  i fajësisë  është bere pas konsultimit te mjaftueshëm me mbrojtësin e tij av.Nazmi Berisha  

,pranimi i fajësisë është bere vullnetarisht ,pa presion , duke i ditur pasojat dhe benefitet e një pranimi 

te tillë ,pranimi i fajësisë ka mbështetjeje në  provat materiale dhe personale qe i janë bashkangjitur  

aktakuza.. Lidhur me vendimin  i propozoi gjykatës që me rastin e caktimit te llojit te lartësisë se 

dënimit gjegjësisht individualizimit te dënimit në këtë çështje penale te marr për bazë si rrethanë 

lehtësuese pranimi e fajësisë ,faktin se i dëmtuari nuk i bashkëngjitet ndjekjes penale , po ashtu këtu i 

akuzuari shprehi pendim për veprën e kryer ,ndërsa si rrethanë renduese te merret për bazë se me parë 

ka qenë i dënuar për vepra te natyrave te ngjashme . 

 

2 .Vlerësimi i pranimit të fajësisë 

 

Në shqyrtimin fillestar dhe publik, gjykata pas dëgjimit të palëve, ka marr aktvendim me të cilin 

ka pranuar pranimin e fajësisë,  ngase ka ardhur në përfundim se pranimi i fajësisë së bërë nga ana e të 

akuzuarit N.D. është bërë në pajtim me nenin 242 të KPP-së.. Gjatë pranimit të fajësisë gjykata 

konstatoi se i akuzuari ka kuptuar natyrën dhe pasojat e pranimit të fajit, pranimi është bërë vullnetarisht 

nga ana e të akuzuarit pas konsultimit të mjaftueshëm me mbrojtësi e tij av. Nazmi Berisha, pranimi i 

fajit mbështetet në faktet e çështjet që përmban aktakuza, në materialet e prezantuara nga Prokurori i 

shtetit dhe çdo provë tjetër dhe se aktakuza nuk përmban asnjë shkelje të qartë ligjore ose gabime 

faktike dhe se nuk ekziston asnjë nga rrethanat e parapara, për pushimin e procedurës penale 

përkatësisht hedhjen e aktakuzës. 

 

3.Gjendja faktike e vërtetuar 

 

Duke u bazuar në këto që u cekën më lartë gjykata ka vërtetuar këto gjendje faktike: se i akuzuari 

N.D., , me dashje ka kryer veprën  penale vjedhje e rënd nga neni 315 par.1 nën.par.1.1 të  të KPRK-

së,, në kohën, vendin dhe mënyrën e përshkruar si në diapozitivin e  këtij Aktgjykimi. 

 

4. Elementet e veprës penale 

 

Sipas nenit 315 par.1 të KPRK-së, është parashikuar se formën themelore të veprës penale  

Vjedhje e rënd  e kryen: “.Kushdo që kryen vjedhje nga paragrafi 1. i nenit 313 të këtij Kodi, dënohet 

me gjobë dhe me burgim prej tre (3) deri në shtatë (7) vjet, nëse: 

 

 1.1. vepra është kryer duke thyer, kaluar apo depërtuar me forcë në veturat e mbyllura, ndërtesat, 

dhomat, arkat, sanduqet apo hapësirat tjera të mbyllura ose duke hequr pengesat tjera me qëllim të 

përvetësimit të pasurisë së luajtshme; 

 

5. Vendimet e gjykatës 

 

Andaj, duke u bazuar në këto që janë cekur me lartë, gjykata të akuzuarin N.D.,    , e ka shpallur 

fajtor për veprën  penale për të cilën ngarkohet sipas aktakuzës së lartcekur, ngase në veprimet e të 

akuzuarit  formohen të gjitha elementet e veprës  penale Vjedhje e rënd nga neni 315 par.1 nën. par.1.1 

të KPRK-së, prandaj për këtë ka vendosur që të akuzuarin ta i gjykojë në bazë të ligjit, e më parë duke 

vërtetuar përgjegjësinë penale juridike të tij. 

 

6. Rrethanat që janë marrë për bazë me rastin e shqiptimit të dënimit 

 

  Me rastin e marrjes së vendimit mbi dënimin ndaj të akuzuarit, gjykata vlerësoi të gjitha rrethanat 

në kuptim të dispozitave të nenit 69 ,  70 ,71 par.1 nën. par.1.1 dhe 1.2 të KPRK-së të cilat ndikojnë në 

zgjedhjen e llojit dhe lartësisë së dënimit. Sa i përket rrethanave rënduese për të akuzuarin gjykata në 

rastin konkret pati parasysh mënyrën dhe rrethanat në të cilat është kryer vepra penale, si dhe fakti se 

nga evidenca  ndërsa si  rrethana lehtësuese gjykata ka vlerësuar rrethanat personale të akuzuarit: në 

gjykim ka pas qëndrim tejet korrekt, premtimin se në të ardhmen nuk do të kryejë vepra penale. Ndërsa 

si rrethana posaçërisht lehtësuese gjykata ka vlerësuar pranimin e fajësisë nga ana e të akuzuarit në çdo 

fazë të procedurës penale  për veprën penale për të cilën ngarkohet, shprehjen e keqardhjes për rastin e 

ndodhur,  kërkim falja publike nga i dëmtuari, gjendjen e dobët ekonomike , deklarimi i të dëmtuarit 

përmes parashtresës se nuk i bashkëngjitet ndjekjes penale dhe nuk kërkon kompensim dëmi   andaj 

gjykata duke u bazuar në të gjitha këto rrethana ka ardhur në përfundim që  ti zbatoj dispozitat e zbutjes 

se dënimit te parapara ne nenin 72 par.1 nën. par.1.3 të KPRK-ës, gjykata te akuzuarit i shqiptojë 

dënimin si në dispozitiv të këtij aktgjykimi nën minimumin e përcaktuar ligjor , me bindje se edhe me 

këtë dënim do  të arrihet efekti dhe qëllimi i dënimit nga neni 38 dhe  47 të  KPRK-së, dhe ky dënim i 

tillë i shqiptuar sipas bindjes së gjykatës është në proporcion me veprën penale të kryer dhe me rrethanat 

personale të cilat i posedon i akuzuari dhe se dënimi i shqiptuar do të ndikoj në parandalimin e të 

akuzuarit nga kryerja e veprave penale në të ardhmen dhe do të bëj rehabilitimin e tij, do të parandalojë 

personat e tjerë nga kryerja e veprave penale dhe do të shprehë gjykimin shoqëror për veprën penale, 

ngritjen e moralit dhe forcimin e detyrimit për respektimin e ligjit. 

 

7.Vendimi lidhur me mbikëqyrjen e dënimit me kusht nga Shërbimi Sprovues 

 

Vendimin për mbikëqyrjen dhe ekzekutimin e dënimit me kusht është marrë konform nenit 55 të 

KPRK-së, duke urdhëruar që dënimin me kusht ta mbikëqyr dhe ta ekzekutojë Shërbimi Sprovues i 

Kosovës në Gjakovë, nga se gjykata konsideron se integrimi i të dënuarve në shoqëri ose përmbushja 

e dënimit me kusht të shqiptuar nga gjykata arrihet më së miri përmes mbikëqyrjes nga ana e Shërbimit 

Sprovues të Kosovës në Gjakovë. 

 

8. Vendimi mbi kërkesën pasurore juridike    

 

Gjykata, duke u bazuar në nenin 462 paragrafi 2 të KPP, ka vendosur që të dëmtuarin Gëzim  

Shala, për realizimin e kërkesës pasurore juridike ta udhëzojë në kontest të rregullt juridiko civil, edhe 

pse i dëmtuari nuk ka parashtruar kërkese pasurore juridike. 

 

9. Vendimi për shpenzimet e procedurës penale 

 

Sa i përket vendimit mbi shpenzimet procedurale dhe atë në emër të  paushallit gjyqësor u murr 

në bazë të nenit 450 par.1dhe 2  nën par. 2.6 të KPPK-së , ndërsa vendimi mbi pagimin e shumës prej 

20.oo euro , u murr konform nenit 39 paragraf 3 nën paragraf 3.1 të Ligjit nr. 05/L-036 për 

kompensimin e viktimave të krimit.  

              

         Duke u bazuar në të lartcekurat  u vendos si në dispozitiv të këtij Aktgjykimi.  

GJYKATA THEMELORE NË GJAKOVË, 

P.nr.2022:183178  më datë 14.03.2024 

 Sekretarja juridike,                                                                                        Gjyqtarja 

   Flutur Nagavci                                                                                           Ilirjana Hoti                         

                                             

 

 

 KËSHILLA JURIDIKE: Kundër këtij Aktgjykimi mund të paraqitet ankesë, në afatin prej                           

30 ditësh, nga dita e marrjes se tij në dorëzim,  Gjykatës së Apelit në Prishtinë. Ankesa në kopje  të 

mjaftueshme i dorëzohet kësaj Gjykate 

. 

 

 

 


